
	ՀՀ ֆինանսների նախարարություն 
25.05.2015թ.

թիվ 01/11-1/13225-15 գրություն


	1. Հիմք ընդունելով «Իրավական ակտերի մասին» ՀՀ օրենքի 2-րդ հոդվածի 3-րդ մասը` Նախագծի նախաբանում անհրաժեշտ է հղում կատարել այն իրավական ակտին, որի իրականացումն ապահովելու նպատակով ընդունվում է սույն իրավական  ակտը:

2. Նախագծով հաստատվող N 1 հավելվածի 22-րդ կետում առաջարկում ենք նշել, թե ինչ ժամկետում է գովազդի տեքստում փոփոխություն կատարելու վերաբերյալ հայտը բավարարվում կամ մերժվում:

3. Նախագծով հաստատվող N 2 հավելվածով առաջարկում ենք կարգավորել նաև դեղերի, բուժտեխնիկայի և բուժական մեթոդների գովազդին ներկայացվող պահանջների խախտման հետ կապված իրավահարաբերությունները:


	1. Ընդունվել է, կատարվել է համապատասխան լրացում:
2. Չի ընդունվել, քանի որ Նախագծի 22-րդ կետում նշված է, որ գովազդի տեքստում փոփոխություն կատարելու վերաբերյալ հայտը բավարարվում կամ մերժվում է Հայաստանի Հանրապետության առողջապահության նախարարի հրամանով` սույն կարգով սահմանված պահանջներին համապատասխան: Իսկ Նախագծի Հավելված 1-ի 5-րդ կետում գովազդի հայտի բավարարման կամ մերժման համար սահմանված է 7-օրյա ժամկետ:
3. Չի ընդունվել, քանի որ Նախագծի Հավելված 1-ի 25-րդ կետում կարգավորված է դեղերի, բուժտեխնիկայի և բուժական մեթոդների գովազդին ներկայացվող պահանջների խախտման հետ կապված իրավահարաբերությունները:


	
	ՀՀ հեռուստատեսության և ռադիոյի ազգային հանձնաժողով
21.05.2015թ.

թիվ 01-241 գրություն
	1. Առաջարկվել է դեղերի կամ բուժական մեթոդի կամ բուժտեխնիկայի` հեռուստատեսությամբ և (կամ) ռադիոյով հեռարձակվող գովազդի թույլտվությունների տրամադրման դեպքում այդ մասին տեղեկացնել Հայաստանի Հանրապետության հեռուստատեսության և ռադիոյի ազգային հանձնաժողովին: 
	1. Ընդունվել է, կատարվել է համապատասխան լրացում:

	
	ՀՀ արդարադատության նախարարություն

30.06.2015թ.

 թիվ 01/14/7793-15 գրություն
	1. Նախագծով հաստատվող հավելված 1-ի 7-րդ կետի 1-ին ենթակետի ա պարբերությունից անհրաժեշտ է հանել «ու կազմակերպական-իրավական ձևը», Ձև 1-ից «կազմակերպական-իրավական ձևը և» , Ձև 2-ից և Ձև 3-ից «և կազմակերպական-իրավական ձևը» բառերը` հիմք ընդունելով Հայաստանի Հանրապետության քաղաքացիական օրենսգրքի 58-րդ հոդվածի 1-ին մասի պահանջները:

2. Նախագծով հաստատվող հավելված 1-ի 6-րդ կետի 3-րդ ենթակետի համաձայն` բուժտեխնիկայի գովազդատու կարող են լինել լիցենզիա ունեցող տվյալ բուժտեխնիկայի արտադրությամբ կամ իրացմամբ զբաղվող իրավաբանական անձինք կամ անհատ ձեռնարկատերերը: Նախատեսվող կարգավորումը հակասում է «Լիցենզավորման մասին» Հայաստանի Հանրապետության օրենքի 43-րդ հոդվածին, որտեղ սպառիչ ներկայացված են լիցենզավորման ենթակա գործունեության տեսակները, և բուժտեխնիկայի արտադրությամբ և իրացմամբ զբաղվելը նախատեսված չէ որպես լիցենզավորման ենթակա գործունեության տեսակ: Առկա հակասությունը շտկելու համար անհրաժեշտ է նախագծից հանել քննարկվող ենթակետը:

3. Նախագծով հաստատվող հավելված 2-ի 1-ին կետի համաձայն` դեղի գովազդի ժամանակ պետք է հեռարձակվեն և (կամ) պատկերվեն դեղի գովազդի թույլտվություն ունեցող անհատ ձեռնարկատիրոջ անունը, ազգանունը կամ իրավաբանական անձի անվանումը, լիցենզիայի համարը, գործունեության տեսակը, Հայաստանի Հանրապետության առողջապաահության նախարարության թույլտվության համարը, ամսաթիվը, գործունեության ժամկետը: Նախատեսվող կարգավորումը հակասում է «Գովազդի մասին» Հայաստանի Հանրապետության օրենքի 15-րդ հոդվածի 71   մասի կարգավորումներին, համաձայն որոնց` դեղերը զանգվածային տեղեկատվության էլեկտրոնային և տպագիր միջոցներով գովազդելու դեպքում գովազդի վրա պետք է նշվեն դեղերի` Հայաստանի Հանրապետությունում պետական գրանցման հավաստագրի համարը, ամսաթիվը, Հայաստանի Հանրապետության առողջապահության նախարարության թույլտվության համարն ու ամսաթիվը: Այսինքն, «Գովազդի մասին» Հայաստանի Հանրապետության օրենքը սպառիչ նշում է, թե որ տեղեկությունները պետք է նշվեն գովազդում, մինչդեռ նախագծով նախատեսվում են նաև այլ տեղեկություններ, ինչը սահմանված չէ օրենքով: Այդ առումով, նախագծի հիշյալ կետի դրույթներն անհրաժեշտ է համապատասխանեցնել նշված օրենքի պահանջներին: 

4. Նախագծի նախաբանում անհրաժեշտ է հղում կատարել «Գովազդի մասին» Հայաստանի Հանրապետության օրենքի 15-րդ հոդվածին` հիմք ընդունելով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները,

5. Նախագծով հաստատվող հավելված 1-ի 15-րդ կետի համաձայն` գովազդի թույլտվության կամ դրա մերժման հրամանը հանձնվում է գովազդատուին` եռօրյա ժամկետում` «Վարչարարության հիմունքների և վարչական վարույթի մասին» Հայաստանի Հանրապետության օրենքի 59-րդ հոդվածի 2-րդ մասով: Նախատեսվող ձևակերպումն ավարտուն չէ և միտքն ավարտելու համար «մասով» բառից հետո անհրաժեշտ է լրացնել «սահմանված կարգով» բառերը,

6.Նախագծով հաստատվող հավելված 2-ի 2-րդ կետում «նյութեր» բառն անհրաժեշտ է փոխարինել «տեղեկություններ» բառով` հիմք ընդունելով «Դեղերի մասին» Հայաստանի Հանրապետության օրենքի 11-րդ հոդվածի 5-րդ մասի և «Իրավական ակտերի մասին» Հայաստանի Հանրապետության օրենքի 36-րդ հոդվածի կարգավորումները:

7. Նախագծով հաստատվող հավելված 2-ում 10-րդ կետից հետո անհրաժեշտ է նշել, որ բուժտեխնիկայի գովազդի դեպքում գովազդում պետք է նշվեն  Հայաստանի Հանրապետության առողջապահության նախարարության թույլտվության համարն ու ամսաթիվը` հիմք ընդունելով «Գովազդի մասին» Հայաստանի Հանրապետության օրենքի 15-րդ հոդվածի պահանջներ:
8. Նախագծով հաստատվող Ձև 2-ի 6-րդ կետում նշված ցանկում «հայտատուի պետական ռեգիստրի վկայականի պատճենը» բառերից հետո անհրաժեշտ է լրացնել «(գրանցման համարը)» բառերը` հիմք ընդունելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 27-րդ հոդվածի 5-րդ մասի և 35-րդ հոդվածի 6-րդ մասի  կարգավորումները: Նույն դիտողությունը վերաբերում է նաև անհատ ձեռնարկատերերին, որոնք հիշյալ օրենքի համաձայն ստանում են հաշվառման համար:

9. Նախագծով հաստատվող հավելված 1-ի 2-րդ կետում «Բնակչության բժշկական օգնության և սպասարկման մասին» բառերից հետո անհրաժեշտ է լրացնել «Հայաստանի Հանրապետության» բառերը` հիմք ընդունելով «Իրավական ակտերի մասին» Հայաստանի Հանրապետության օրենքի 39-րդ հոդվածի 2-րդ մասի պահանջները:


	1. Ընդունվել է, կատարվել են համապատասխան փոփոխություններ:
2. Ընդունվել է մասնակի, Նախագծով հաստատվող հավելված 1-ի 6-րդ կետի 3-րդ ենթակետը խմբագրվել է:
3. Ընդունվել է, կատարվել է համապատասխան փոփոխություն:
4.Ընդունվել է, կատարվել է համապատասխան լրացում:

5.Ընդունվել է, կատարվել է համապատասխան լրացում:

6. Ընդունվել է, կատարվել է համապատասխան փոփոխություն:

7. Ընդունվել է, կատարվել է համապատասխան լրացում:
8. Առաջարկության հիման վրա Նախագիծը խմբագրվել է: (Դիտողությունը վերաբերում է Նախագծով հաստատվող Ձև 2-ում սահմանված հայտին կից ներկայացվող փաստաթղթերի ցանկի  1-ին և 2-րդ կետերին)
9. Ընդունվել է, կատարվել է համապատասխան լրացում:


	
	ՀՀ կառավարության  աշխատակազմում 19.08.2015թ. քննարկման արդյունքում արված առաջարկություններ
	1. Առաջարկվում է ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 2-ի «Դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները հաստատելու մասին» N 1608-Ն որոշումը և դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները ներկայացնել նոր որոշումով:
2. Անհրաժեշտ է վերնագրում և ողջ տեքստում գովազդի թույլտվություն բառերը փոխարինել գովազդի հրապարակման համար թույլտվություն բառերով:

3. Առաջարկվում է  Նախագծի Հավելվածի 4-րդ կետում մինչև մեկ տարի ժամկետով բառերը փոխարինել անժամկետ բառով, իսկ ընդ որում՝ բառերը՝ իսկ բառով:
4. Անհրաժեշտ է Նախագծի Հավելվածի 5-րդ կետում 7 աշխատանքային օրվա բառերը փոխարինել 5 աշխատանքային օրվա բառերով:
5. Առաջարկում եմ Նախագծի Հավելվածի 5-րդ կետից հանել 2-րդ նախադասությունը՝ հիմք ընդունելով, որ Նախագծի 13-րդ կետում նշվում են մերժման հիմքերը:  
6. Առաջարկվում է Նախագծի Հավելվածի 7-րդ կետի 1-ին ենթակետի ա) պարբերությունից հանել գտնվելու վայրը, իրավաբանական անձի պետական գրանցման վկայականի համարը, գործունեության իրականացման վայրը, հեռախոսահամարը,, գովազդի տարածման ժամկետը, էլեկտրոնային փոստի հասցեն բառերը, բ) պարբերությունից հանել անհատ ձեռնարկատիրոջ բնակության վայրը, անհատ ձեռնարկատիրոջ հաշվառման վկայականի համարը, գործունեության իրականացման վայրը, և գովազդի տարածման ժամկետը, էլեկտրոնային փոստի հասցեն բառերը:
7. Նախագծի Հավելվածի 7-րդ կետի 3-րդ ենթակետում առաջարկվում է հստակեցնել գովազդի տեսակները (ձայնային, տեսաձայնային, տեքստային) և բոլորի համար էլեկտրոնային կրիչով ներկայացնելու պահանջ նախատեսել, այդ թվում՝ բոլոր դեպքերում պատրաստի տեսահոլովակի ներկայացման: 
8. ՀՀ կառավարության 2002թ. հունիսի 29-ի թիվ 867 որոշման հավելված թիվ 5-ի 18-րդ կետը չի կարող կարգավորել օտարերկրացիների խնդիրը: Մասնավորապես, օտարերկրացու դիպլոմը սահմանված կարգով պետք է ճանաչվի Հայաստանի Հանրապետությունում: 
9. Նախագծի Հավելվածի 9-րդ կետում առաջարկվում է սահմանել դրույթ, ըստ որի՝ հայտատուն կարող է լրացնել առցանց, այսինքն՝ էլեկտրոնային հայտ ներկայացնել:
10. Նախագծի Հավելվածի 11-րդ կետում փաստաթղթերի թերի լինելու կամ վրիպակների, ոչ իրավաբանական անճշտությունների, բացթողումների բառերը փոխարինել փաստաթղթերում ձևական սխալների առկայության բառերով: Նշված կետում առաջարկվում է նաև հայտնում ձևական սխալներ հայտնաբերելու դեպքում հայտատուին ծանուցելու համար նախատեսված երկու աշխատանքային օրը կրճատել, իսկ երեք աշխատանքային օրվա բառերը փոխարինել երկու աշխատանքային օրվա բառերով:
11. Առաջարկվում է Նախագծից հանել Հավելվածի 12-րդ կետը:
12. Առաջարկվում է Նախագծի Հավելվածի 13-րդ կետի 2-րդ ենթակետում հղում կատարել Գովազդի մասին և Դեղերի մասին Հայաստանի Հանրապետության օրենքների կոնկրետ հոդվածներին:
13. Առաջարկվում է Նախագծի Հավելվածի 15-րդ կետում կրճատել վարչական ակտը գովազդատուին հանձնելու համար նախատեսված ժամկետը:
14. Առաջարկվում է է Նախագծից հանել Հավելվածի 26-րդ կետը:


	1. Ընդունվել է, կատարվել է համապատասխան փոփոխություն:
2. Չի ընդունվել, քանի որ նշված ձևակերպումը համապատասխանում է Գովազդի մասին Հայաստանի Հանրապետության օրենքի 15-րդ հոդվածի 74-րդ մասին:
3. Չի ընդունվել, քանի որ Գովազդի մասին ՀՀ օրենքում սահմանափակում, ինչպես նաև ժամկետ նախատեսելու արգելք նախատեսված չէ: Ներկայումս նման թույլտվությունները տրամադրվում են մեկ տարի ժամկետով, ինչը տնտեսվարող սուբյեկտների մոտ դժգոհություններ չի առաջացնում:  Բացի այդ, Նախագծով 1 տարի սահմանելը բխում է սպառողների շահերից և միևնույն ժամանակ հաշվի է առնվել այն առավել ժամանակահատվածը, որի ընթացքում տվյալ դեղի, բուժտեխնիկայի կամ բուժական մեթոդի գովազդը կարող է արդիական լինել, հիմք ընդունելով այն հանգամանքը, որ, օրինակ,  բուժտեխնիկան կամ բուժական մեթոդները ներկայումս արագ զարգացում են ապրում:  Ավելին, օրենքը համապատասխան պահանջներ սահմանելու լիազորությունը վերապահում է ՀՀ կառավարությանը:

4.  Չի ընդունվել, քանի որ հայտը տրամադրվում է ՀՀ ԱՆ լիցենզավորման գործակալության կողմից, որն իրականացնում է նաև այլ աշխատանքներ, ինչպես նաև նշված ժամկետը անհրաժեշտ է նեղ մասնագիտական գիտելիքներ պահանջող կարծիքներ ձեռք բերելու նպատակով, քանի որ այն առաքվում է բժիշկների, որոնք ՀՀ առողջապահության նախարության աշխատակիցներ չեն համարվում: Բացի այդ, 5-օրյա ժամկետը չպահպանելը պայմանավորված է այն հանգամանքով, որ գործող կարգում բացակայում է գովազդի նկարագրության վերաբերյալ իրավակարգավորումը, ինչը լրացուցիչ ուսումնասիրության և պարզաբանման կարիք կառաջացնի:
5. Ընդունվել է, կատարվել է համապատասխան փոփոխություն:
6. Ընդունվել է մասնակի, հիմք ընդունելով այն հանգամանքը, որ նշված տեղեկությունները ՀՀ ԱՆ Լիցենզավորման գործակալությանը անհրաժեշտ են դեղերի, բուժտեխնիկայի և բուժական մեթոդների գովազդի թույլտվության հայտ ներկայացրած անձանց նույնականացնելու համար, քանի որ միևնույն իրավաբանական անձը կամ անհատ ձեռնարկատերը կարող է ունենալ տարբեր լիցենզիաներ, և անհրաժեշտություն կարող է առաջանալ հստակեցնելու, թե որ լիցենզիայի շրջանակներում է տրվում տվյալ գովազդի հայտը: Բացի դա, լիցենզիաների էլեկտրոնային բազան դեռևս ձևավորման փուլում է գտնվում, ուստի նշված պահանջների նախատեսումը կարգում գտնում ենք նպատակահարմար: Ավելին, սույն կետում նշված դրույթը մանրակրկիտ տեղեկատվություն չի պահանջում (պահանջվում է միայն անհրաժեշտ տեղեկատվություն):  Էլեկտրոնային փոստի հասցեի նախատեսումը բխում է Վարչարարության հիմունքների և վարչական վարույթի մասին Հայաստանի Հանրապետության օրենքի 36-րդ հոդվածի 1-ին մասի պահանջից:        
7. Չի ընդունվել, քանի որ տվյալ դեպքում տնտեսվարող սուբյեկտի համար ավելորդ ֆինանսական ծանրաբեռնվածություն կառաջանա՝ նկատի ունենալով, որ գովազդի թույլտվության մասին հայտը կարող է մերժվել:
8. Չի ընդունվել: Օտարերկրյա քաղաքացու դիպլոմը ՀՀ-ում վավեր կարող է ճանաչվել կամ միջազգային պայմանագրով նախատեսված կարգով, կամ ՀՀ օրենսդրությամբ սահմանված կարգով փոխճանաչում անցնելով: Նշված կետի նախատեսման անհրաժեշտությունը պայմանավորված է այն հանգամանքով, որ այն տնտեսվարող սուբյեկտի համար հանդիսանում է պարզաբանող նորմ մինչև նրա կողմից օտարերկյա բժիշկներին հրավիրելը և նրանց կողմից իրականցվող բուժական մեթոդի գովազդի հայտ ներկայացնելը: Այն հանդիսանում է նաև կանխարգելիչ նորմ, հիմք ընդունելով այն հանգամանքը, որ Հայաստանի Հանրապետության կառավարության 2002 թվականի հունիսի 29-ի թիվ 867 որոշման հավելված N 5-ի 18-րդ կետի պահանջները չկատարելու դեպքում կառաջանա Հայաստանի Հանրապետության վարչական իրավախախտումների վերաբերյալ օրենսգրքի 474-րդ հոդվածով նախատեսված պատասխանատվություն:
9. Ընդունվել է, կատարվել է համապատասխան լրացում:
10. Ընդունվել է,  կատարվել է համապատասխան փոփոխություններ: 
11. Ընդունվել է, կատարվել է համապատասխան փոփոխություն:
12. Չի ընդունվել, հիմք ընդունելով այն հանգամանքը, որ դեղերի, բուժտեխնիկայի և բուժական մեթոդների գովազդի վերաբերյալ կարգավորումները նախատեսվում են ոչ միայն Գովազդի մասին և Դեղերի մասին Հայաստանի Հանրապետության օրենքներով, այլև այլ օրենքներով, ինչպես նաև  հնարավոր է նշված իրավահարաբերությունները կարգավորող  նոր իրավական ակտերի ընդունում, որոնց նորմերին հղում կատարելը տեխնիկապես հնարավոր չէ:  Բացի այդ նշված ձևակերպումը հատուկ է Հայաստանի Հանրապետության  օրենսդրությանը և համապատասխանում է ձևավորված ընդհանուր պրակտիկային: 
13. Չի ընդունվել, քանի որ գովազդի թույլտվության կամ դրա մերժման մասին հրամանը գովազդատուին հանձնելու եռօրյա ժամկետը բխում է Վարչարարության հիմունքների և վարչական վարույթի մասին ՀՀ օրենքի 59-րդ հոդվածի 2-րդ մասի պահանջներից: 

14. Ընդունվել է, կատարվել է համապատասխան փոփոխություն: 

